1 Tesalonicenses

Mamabuinore coyuiyebu Pablo bdace i
toivaicOjeiye badquede mamayoca paperayocare
TesalOnica a@micuriimarocave Jesure ju aipOevare.
Pablo bacu judiovacacu bacuvacari, Jesus @i
yavaiye meéne beorl coyuicdjeimu marejaquémavs,
coyuCuyuw @i ydvaiye méne judiova damevure,
judiova ne ju abe boje &i coyuiyede. Lucas
bacu coyurejaquemavue Pablo bacul borore
Hch 7:57-8:1, 9:1-31, 13:1-28:31, aru @i cuede
TesalOnica amicuriimaroi Hch 17:1-10, 20:1-5.
Caiye iyoca, Pablo bacui toivaic@jeiyoca baque
curiyoca Maj epacu Jéamenijicul yava1ye mamaene
Coyaltucubo ]lval mamarumure are toivacaipOecu
bacure toivaicdjenejaquemavu iyoca paperayocare
@l toivaicOjequiye jipocare apeyocare. Pablo
bacu  coyurejaquemavu fre  toivacaipBecu
bacure aipe @i toivacaquiye baquede diyocare.
ToivaicOjenejaquemava diyocare &niwjua baquede
50-51 d.C. puque &i cucunuiyede, coyucuyu Jesus &l
yavaiye méne, @i cuede Corinto dmicuriimaroi.

Pablo bacu toivaicdjenejaquemavue diyocare &i
cucunuiye eabe boje TesalOnicacava ne yebai aru
Timoteo bacui coyuiye boje ne borore & macure
(2:17-3:6). Coyurejaquemavs nare méne ne parare
nuiye boje Jesucristoque, dajocabevuva ne ju
aiyede aru ne daiye boje yOpe &i urdpe (1:2-10, 3:7-
9). Coyurejaquemavs ndre aipe dare nuiye jaurore
ndare yope Jamenijicui urope (4:1-12, 5:12-22), aru
ne majibeno macardre Jesucristoi copaidaquino

maquindra aru dére ju aivare ne yainiburu naca-
jarajiyeda (4:13-5:11). Aru arure darejaquemava
ina TesalOnicacavure aipe @i daiye baquede ne
jéneboi, ne ju abenajiyepe ayu apevua borocuede
coyuriduivare Pabloja ne borore (2:1-16).

Pablo i meaicdjeino TesalOnicacavure
(Hch17.1)
1Yu, Pablo, toivaicdjeiva apecure iyoca paper-

ayocare. Silvano aru Timoteoque yu meaicdjeiva
mujare, TesalOnica dmicuriimarocavu Jesucristore ju
aipdeva c@jijivaivare. Muja majepacu Jamenijicu
aru maje jabocu Jesucristo jinatamu meja. Ma-
jepacu Jamenijics, maje jabocu Jesucristomaque,
mearo dacajacarl mejare bojecubeda & me boje.
Aru torojurivu cure dajacuri mujare carijimevuava.

Tesalonicacavu ju aipOevape ne jddovaino
(Hch 17.5-9)

2 Torojuede jivebu fiwja Jamenijicure cainumua
jéniaiye coapa caive mujare, muje ju aiye boje
]esure 3 Nuje coyaiyede majepacw Jamenijicaque,
fiwja drurivebu muje memeinore, muje ju aiye
boje Jestre. Nuja dédpiaivabu muje memecainore
apevure, muje ue boje Jesure aru nére mare. Nuja
drurivabu muje napini fdjiyede, muje coreiye
boje maje ]abOCa Jesucristoi copaldaquljaravure
4 Muja, fujevs, coredvaivabu fiuja mujare
Jéamenijicui wmarare. Na]a majive mujare
Jémenijicul beoimarare, & jiva bardjivare. S Jesus
8l ydvaiye meéne coyuacara mujare. Bbenita
buebetecard mujare diede quénora yavaiyeque.
Quénora jddovacara fai Espiritu Santo @i paruéde

pOeva ne dari majibede daiyeque. Jadovacara
Nuje majiéde mare yavebeda Jesus &l yavaiye méne
jAvene. Arujara daivare me fiuje cuede muje jEneboi,
aru fuje cadateiyede mujare.

6 Mujacaplirava davé me fwjape aru maje
jabocu Jesucristope mare. YOpe fuje daiyepe
me fdjivareca, nopedeca muja mare fdjivavacari
dadavéme. Muje ju aiye boje Jesus @i yavaiye méne,
apevue Najine daima mujare urardreca. Ybenita
Ndjiye cuedeca jacopwavé muja Jesus @i yavaiye
méne torojuri.  Aru fai Espiritu Santorecabe
torojure dayu mujare iye torojueque. 7 Que
baru caive ina Jesure ju aipOeva Macedonia
aru Acaya Aamicurijoborfacavu, japiaiveé muje
borore, daivabu me mujape. 8 Mujavacari majide
daivubu pdevare maje jabocu Jesucristo &i yavaiye
méne. Que baru nora japiadama muje borore ina
Macedoniacavu aru ina Acayacave mare. Bbenita
obediva apenoacave mdre majidivabu muja ju
aivure Jamenijicure caride. Que baru coyuiye
jaubevu fiwjare apevare muje borore, jave ne majié
boje. 9 Quénora caive ina pdeva coyuyama muje
jacopuiyede fiujare me, fiuje eaiyede muje Imaroi.
Coyuyama muje da]ocalyede muje pEpeimarare,
memecardjiva flai Jémenijicu apucure aru javene
mare. 10 Coyuyama muje napini coreiyede mare
uwetubevava Jamenijicul macure, copaidacuyure
ijdraval cavard mearo Jamenijicui curdre jocarl
Nai Jesurecabe Jamenijicui macu. Bi yainiburu
yGboi, Jamenijicu nacovarejaquemavs ére yainore
jaravari. Nai Jesis meadayus majare, maje
Ndjimenajiyepe ayw Jémenijicul hHdjiovaquijravu

baquindre pdevare, ne dmeina teiye boje.

2

Pablo Tesalonicai &l memecaino
(Hch 9.23, 29; 1345, 50; 14.2, 5, 19; 16.19-24;
17.1-9,13;18.3,12; Ga1.10; 2 Ts 3.8)

1 Muja, fusjevs, mujavacari coreodvaivabu
fiuje daiyede muje Imaroi, me japiaivare fiuje
coyaiyede. Que baru fiuje daiye muje yebai
bojecube dmeteavi. ZAru mujavacari coredvaivabu
javede fiuje cuede Filipos dmicuriimaroi, nGcavue ne
jabova ne daiyede fisjare. Najine daima fiujare.
Aru ameina ydvaima fiujare mare. No yOboi, finje
eaiyede muje Imaroi, obediva péeva maucuvateima
fiujare. Bbenita Jamenijicu coyuicOjeame fujare
jidubevuva. Arune maucavaede fiujare, coyacara
mujare @i yavaiye méne, Jesus meadayure pOevare.
3 Nuja buebevu mujare jave dmene. Aru buebevu
dmelimeque mdre. Aru jujovabevu pOevare fuje
bueiyeque. 4 Quénora Jamenijicui me jdiye boje
Nujare, @ beoibi fiujare, fiuje buenajiyepe ayu
pOevare Jesus @i yavaiye méne. Que baru cainumua
bueivubu yope Jamenijicui bueicﬁjeiyepe Buebevu
fiuja, pOeva ne me jarajiyepe aivu finjare. Quénora
bueivebu fiwja, Jémenijicai me jaquiyepe aiva
fiyjare. Jamenijicurecabe majicu maje dapiaiyede.
Que baru Jémenijicu jdimi pdeva ne daiyede aru
ne dapiaiyede mare.

> Mujavacari coredvaivabu figje daiye baquede
muje jéneboi. Cainumua yavabetecara ]u]ovarapva
mujare, muje dardjiyepe aiva yOpe Tiuje urdpe.
Buebetecarda mujare quédata TInajiva muje

tduturare. Jamenijicuvacari majibi fiuje daiye
bdquede muje jéneboi. 6 Pevare puedaicdjemetecard
nujare. Vobetecard fivja mujare aru apevuare mare,
mearore jiyede fivjare. 7 Nujamu Jesus @i yavaiye
méne beori coyuicOjeimara. Que baru fiuja daicdjeni
buojaivabu apevure.  BYbenita daicOjemetecard
mujare. Quénora meara pdevape cétecard muje
jéneboi.  YOpe népacoi meadaiyepe mamarare
meadacard mujare. 8 Nuje uraro jecué boje mujare,
torojurl buecara Jamenijicul yavaiye méne. Aru
caiyede daiyutecard, cadatenajiva mujare pu fiuje
yainemeita. Que baru fisje pare jecamaramu
muja. 9 Muja, fiwjeve, mujavacari arurivebu figje
pare memeni voinore fiujare jauéde. Nuje cuede
muje jéneboi memecard fuja jaravare aru flamine
mdre, muje Ndjimenajiyepe aivy, bojedaivu fujare
jauéde fuje bueiyede Jémenijicul yavaiye méne
mujare.

10 Mujavacari jdivebu, aru Jamenijicu
mare majibi fiwje daiye baquede muja Jesure
ju aipOevaque. Caiye fuje daiye baquede
mujare dacard mearoque YyOpe Jémenijicure
memecaivepe. Aru caiye fiuje daiye bdquede
mujare meateva Jamenijicui jdinore. Que baru
Name buojabema boropadaivu fivjare fiuje daiye
bdquede muje jéneboi. 11 Mujavacari coredvaivabu
Nuje daiye baquede mujare coapa yOpe népacu
@l daiyepe mamarare. Bueiva batecard mujare,
muje torojure dardjiyepe aive. Cadateivua batecard
mujare, muje chiomenajiyepe aivua. 12 Aru daicdjeivu
batecard mujare yope ina Jamenijica jina ne
daiye jaurOpe, Jamenijical torojuquiyepe aivu

mujaque. Jamenijicurecabe cutuys mujare meara
marajivare aru &l jaboteinocavu bardjivare mare.

13 Nu]a jivabu torojuede Jamenijicure cainumua
ma]e ]ap1a1ye baque boje nu]aque ]umem]lcm
yavalye méne. Daplabeteava muja pdevane yavalyepe
iye yavaiyede fiwje bueiyede. Quénora ju avé muja
diede Jamenijicui yavaiyepe. Aru javetamu fuje
bueiye Jamenijicui yavaiyede. Que baru Jamenijicu
oatavayabe ma]are me, ma]e ja alyede @l yavaiye
méne. 14 Muja, finjevy, muje Imarocavu fNdjine davé
mujare noOpe ina judiova fidjine daiye baquepedeca
ina Jesure ju aivure Judea amicurijobordcavure.
Cliindture vaive mujare mare. 15 Ina judiova,
narecabu boari jaruvaive bacave maje jabocu
Jesucristore. Javede ina judiovavacari boari
jaravarejaquemava ina Jamenijicul ydavaiyede
coyucaipOeva macavure mare. Aru caride mare ina
judiovavacari Ndjine dari jaetovadama fiwjare mare.
Ne que daiyeque jorojine daivabu na Jamenijicure.
Aru maucuvarivebu caive apevua pOevare mare.
16 Tna judiovavacari fiwjare coyuicOGjemeniduivabu
Jamenijicul ydvaiye méne ina judiova amevure,
ne meatebenajiyepe aiva. Que teni buojaivabu
caiye ne dmeina teiyede. Que baru caride uetuibi
Jémenijicu jafiu daivare dmeno. Que baru fajine
dacuyume nare.

Pablo i jdcunuiyuro TesalOnicacavure cojedeca

(Hch 17.5;18.5)

17 Muja, jiva, Tfujare coatede daima fuje
mauva mujare jarwsvari. CuicOjemeteima fujare
mujaque. Ybenita drwicdjemeni buojabema na
fuwjare. Que baru cainemua arurivebu mujare.

Maje coateniburu yojiboi, fiwja chiori arutecard
mujare.  Jaradaiywriducard mujare. 18 Nuja
copainuiyuriducard muje yebai, jarajive mujare
cojedeca. Cainumua y#vacari, Pablo, mujare
jAcucopaiyuriducacu. Bbenita fiai abujuvai jabocw,
Satands, nuicdjemetequemavu fujare. 19 Ybenita
figja torojurdjaramu mujare boje maje jabocu
Jesucristo & copaidaquiyede. Mujarecabu
napini corede daive, fuje cuvardjiyepe aiva
mearore. Mujarecabu torojure daivu fiujare.
Aru mujarecabu fuje jadovaimara mearore
Nuje bueinore, na]e bueiye boje muje ]eneb01
20 Jave mujarecabu fiuje mearore jimara aru fiuje
torojumara mare.

3

1 Ybenita fiwja napini buojabetecard jamevu
mujare. Que baru cliindture fuje Gime majite-
card fiuje dardjiyede. Nuja pucard mautecard Ate-
nas amicuriimaroi. 23 Aru jarocara fiai majecu
Timoteore muje yebai. ¥ yodvaibi fiujare meme-
cayu Jamenijicure, coyuyu Jesus @i yavaiye meéne.
Que baru jarocard éire cadatecayure mujare, aru
parure dacuyure mujare mare muje Umei, muje ju
ainore Jesure pueno baju parurd nure dacuyure,
muje dajocabenajiyepe aiva muje ju aiyede Jesure,
pOeva ne fdjine daiye boje mujare. Mujavacari
core6vaivabu me majare fidjiye jaurore. 4 Javede
fiuje cuede mujaque, coyucard maje fajinajiyede.
Aru mujavacari core6vaivabu me jave vaiva ma-
jare yOpe fuje aiye bdquepedeca. 3 Que baru
yacaplirave napini buojabetecacu coreni majibecu

careja muje borore. Que baru jarocacu fiai Tim-
oteore, coreOvacuyu aipe curivare muja yOpe iye
yévaiye méne coyuiyepe muje ju aiyede. “Nai abuju-
vai jabocu jujovaiyucubebu nére. Aru fisje bueiye
baque nare bojecubejebu”, ari dapiacacu yu.

6 Caride Timoteo copaidaibi mujare jocarl.
Bi coyuiyede fiwjare muje borore torojure daibi
Nujare pare. Coyuibi aipe ju aivure Jesure aru aipe
urivare muje bajumia mare. Coyuibi aipe torojuri
drurivare fwjare cainumua aru aipe jdiyurivare
Nujare mare, (uédeca fuja mdare jaranuiyuvu
muje yebai. 7 Que baru muja, fiujevw, iye @i
coyuiyede muje borore parure daibi fisjare fiuje
Umei, caiye iye fidjine daiye cuedeca yui fiuje
jéneboi. & Caride fiwja coredvaivabu jave ju aivure
muja Jesure. Muja dajocabenajivebu maje jabocu
Jesucristore. Que baru me curi torojurivabu fiyja.
9 Yrard torojuede jivubu fiwja Jémenijicure mujare
boje. Nuje coyuiyede Jamenijicuque pueno baju
torojurivabu, muje ju aiye boje Jesure paruroreca.
10Jaravure aru flamine mare parurd jéniaivabu fiwja
Jamenijicuque, mujare & jaranure daquiyepe
ayu flujare, buenajiva cojedeca mujare iye muje
coreOvabede cdreja. Jéniaivabu diede, muje me
majinajiyepe aivu aipe daiye jaurdre muje cuede
yOpe Jémenijicui urdpe.

11 J@niaivabu majepacu Jémenijicuque aru maje
jabocu Jesuque mare, ne nure daquiyepe aivua
fiwjare muje yebai. 12 Aru maje jabocu Jesus
paeno baju urard nure dajacuri mujare muje uede
muje bajumia aru apevure madare, muje uburi
apevure me yoOpe fiuje uwepe mujare. 13 Que

teni parure dajacuri mujare muje Umei, iame ne
buojabenajiyepe aiva boropadaive mujare muje
meara mae boje majepacu Jamenijica & jdinoi
maje jabocu Jesus @i copaidaquijdrave baquinéi &
jive mearaque. Quédecabu.

4

Pablo “Jamenijicure torojure daiyurivs, YOpe
dajard” art, 4i coywino

1 Muja, figjevs, maje jabocu Jesus fiujare
bueicdjeimi mujare cojedeca yope fiuje bueiyepe
mujare javede. Coyuivebu mujare, muje me
majinajiyepe aive aipe jaurdre muje daiyede,
Jémenijicul me ]équlyepe aiva mu]are Caride
dadavit muja yOpe Jamenijicul urdope. Que baru
parurdreca j€niaivabu fiwja mujare, muje dardjiyepe
aiva yOpe Jéamenijicui urdpe peeno baju cainumua.
2 Mujavacari coredvaivabu bueivare fiuja mujare
yOpe maje jabocu Jesus &i bueicdjeiyepe. 3 YOpe
ubi fiai Jamenijica: Muja coapa dajard mearore
cainamua. Meara madjara muja, & jina muje
teiye boje. Que baru cubejard muja apevuque
mujemarebucuva dmevaque. 4 Me cujard muja
coapa mujemarepacoque Jémenijiculi jdinore
aru pdeva ne jdiyede mare. Puedajard muja
coapa mujemarepacore. S Dabejard ndpe ina
Jamenijicure coredvabevupe. Dadama na dmenore,
Jemenijicai ubenore, ne puedalye majibe boje
nomivare. ~Dadama d&menore naque. 6 Que
baru jujovabejara muja apecu mujecure, dmeno
daive jimarepacoque. Javeita fiwja coyucard
mujare parurdreca aipe maje jabocu Jamenijicu

Ndjine dacuyure caive ina nope dmeno daivure.
7Jamenijicu cutuibi majare @ jina marajivava. Que
baru buojabeva maja curive dmelimeque. Quénora
maje meara mae jauva majare, maje curdjiyepe
aiva me Jamenijicui jdinore, @ jina mae boje. 8 Aru
acu plecu ju abecu baru iye fiuje bueiyede, ju
abeniduibi & apecu pOecul bueiyede. Quénora ju
abebi & Jamenijicui yavaiyede, fiai daroys mujare
Nai Espiritu Santore.

9 Iye muje uede muje bajumia toivabenajivabu
fwja. Muja me urivabu muje bajumia. Que
baru diede toivaiye jaubeva fiwjare. Javede
Jamenijicuvacari majicaibi mujare, Jesure ju
aipdevare, jaurdre muje bajumia uede. 19Nopedeca
mujacaplirave cainemua wsrivebu ina Jesure ju
aipOevare, caino Macedonia dmicurijobor6cavure.
Parurdreca jéniaivabu fivja mujare, muje urdjiyepe
aive yope Jémenijicui urGpe pueno baju cainumsa.
1112 Caiye muje daiyeque pueno dajara,
carijimevava curdjiva apevaque. DaicOjemejara
apevure aipe daiye jaurdre nare ne daiyede.
Memejara muja coapa, cuvardjive muje diyede,
muje curifiamiare, aru caiye apede mujare jauéde
mare. YOpe iye fuje daicOjeiyepe mujare caride,
nopedeca daicdjecard mujare jipocamia, ina Jesure
ju abevua ne puedardjiyepe aive mujare me, muje
corebe boje apevu ne jiyede mujare jauéde, aru ye
jaubequiyepe aiva mujare.

Maje jabocu Jesus &i copaidaquino
(Mt 24.30-31, 43; Mr 13.26-27; Lc 12.39; Ro
13.12;1Co 15.51-52; Ef6.13-17; 2P 3.10)

13 Muja, fiwjevu, uvue fNuja muje majinajiyede
jdve aipe vaivure ina Jesure ju aipleva yaiva
bacavare. Chiomejara muja mujevua ju aipOeva
yaivu bacava boje yoOpe ina ju abevu ne chioiyepe,
ne napini corebe boje jdravu cﬁiméjérava
baquindre. 14 Coredvaivubu maja yaiyd bacure
Jests, aru nacajafis macure yainore jaruvarl.
Que baru coreodvaiye jauve majare nacovacuyusre
Jémenijicure ina Jesure ju aipOeva yaivua bacavure
Jesus @i copaidaquiyede ijaravui.

15 Que baru caride figja coyuiyurivabu mujare
me iye Jesus @i bueiye baquepe fiwjare. Jesure
ju aipdeva apurive ijdraval maje jabocu Jesui
COpaldaqUIJaravu baquinére cops numenajaramu
fre ne jipocamia ina Jesure ju aipOeva yaivu
bécavure jocari. 16 Pdeva japiardjarama codobobori
cOjeiyede; aru angelevai jabocul ydvainore; aru
Jémenijicul japuiyore, trompeta amicariyore,
japuiye pare bujiéde madre.  Dinumumiareca
maje jabocu Jestvacari émecuyame cavard mearo
Jeémenijicui curdre jocarl. Aruina Jesure ju alpoeva
yaive bdcave nacajarajarama yainore jaravarl.
17 No y6boi, maumena Jémenijica cdjijovacayame
ina Jesure ju aipOeva apurivare cdreja ina @i
nacovaimara macavaque. Aru cliinatura caiva
maja cops nuri jacoyurdjaramu maje jabocu Jesure
amul ocopeniboa yebai. Que teni curdjaramu
maja maje jabocu Jestque cainumua. 8 Que baru
chiomejara muja. Coywjara iye borore, torojure
dardjive muje bajumia.

1 Muja, fiujevu, pdecu cubebi majicu aipijaravua

jaurdre aru aipe vaiquiyede maje jabocu Jesus @i
daquiye jipocare. Que baru toivaiye jaubevu
Nujare diede. 2 Mujavacari coredvaivubu me
maje jabocu Jesus copaidacuyure ijravul pOeva
ne corebede, @i copaidaquinumure majibedeca
yOpe HavaipOecu daiyepe famine pdeva ne corebe-
deca. 3 P8eva, yope ari, coyuridurdjarama ne ba-
jumia: “Caino cdrijimene daiva. Yéde jidubevu
maja”, aridurdjarama. Aru ne nope coyuriduiyedeca,
cliind bijardjarama na. Néjini bérajarama maume-
jiena. Arudupinimajibenajarama na diedejocari.
Néjinajarama na ydpe ico juedocuvacodo maume-
jiena amei ijiéde Ndjiyepe pOedare dacodo mama-
jicure.

4 Ybenita muja, HNujevs, mujacapliravu
Jamenijicure coreOvabeva ameva muja. Aru
dmeina teiva dmeve muja Nape, Jesure ju abevu,
fieminoi curivape. Que baru muje coredvaiye boje
maje jabocu Jesus dacuyure, & cuavabecuyume
mujare &i copaidaiyede ijaravui, yOpe fiavaipOecu @i
cuavaiyepe céramicavure. S Caive muja Jesure
jg¢ aive majidivape daivebu cainumua pOeva
ne jainoi muje daiyede, muje coreovaiye boje
Jamenijicure. Que baru caive muja miaddaroi
curive jdravacavapebu. Maja Jesure ju aivu
dabevu cainumua majibevupe, ne coredvabe boje
Jamenijicure pdeva ne jdiyede maje daiyede. Que
baru narmcavu aru nemmocavu mare ameva ma]a
6 Que baru ddpiabenajareve maja ndpe, Jesure ju
abevupe. Caivapebu na. Quénora ddpiardjarevu
maja me apurivape, me oaburl coreiva maje

bajure. 7 Naminecabu ina cliva ne cdiyede.

Aru faminecabu ina pacoteivae ne pacoteiyede.
8 Ybenita majacaplirava coateivubu ina fiamicavure
jaruvari. Aru feminoi cubevae maja. Quénora
jdravacavetamu maja. Aru miaddaroi cuivebu
maja.

Que baru me daicdjeiye jauva maje bajure. Maje
ju alye Jamenijicure jauve majare aru maje ue
apevare mare. YOpe darl taoivebu maja nope
churarava ne taoiyepe ne bajure jdjaricaje doica-
jeque. Aru jaswve majare maje napini coreiye
Jamenijicul meadaquiyede. NoOpe dari taoivebu
maja yoOpe churarava ne taoiyepe ne jipobure
jajaribo moiboque. 9 Que baru Jamenijicu epebebi
majare fidjine dacuyu. Quénora epeibimajare maje
jabocu Jesucristoi meadaquiyepe ays, fidjimemuri
dmenaque. 10 ]esus yaidéjameda majare boje, maje

curdjiyepe ayu fique cainumua. Ina apuriva cdreja
aruina yaivua bacava mare éi copaldaqulyede caivu

maja cliindtury curdjaramu fique cainumua. 11 Que
baru parure dajard muja pueno baju cainumua,
muje baju ju aiyede Jesure parurd nure daquiyepe
aivae. Aru cadatejard cainemua muje bajumia,
nopedeca muje dare nuiyepe caride.

Pablo @i majicaino Jestire ju aipOevare aipe daiye

jaurdre ndre
(Fil4.4, 6; Col4.2-7)

12 Muja, fujevs, fuja jéniaivabu parurdreca
mujare, muje puedardjiyepe aiva ina memecaivare
maje jabocu Jesure muje jéneboi. Narecabu
maje jabocu ]esu1 epeimara, jabotenajive aru
majicardjive mare. Aru buenajivubu mujare aipe
daiye jaurOre, muje dardjiyepe aive mearo maje

jabocu Jesus @i jdinoi. 13 Que baru puedajara nare.
Aru pare ujard nare, ne cadateiye boje mujare.
Cujard muja carijimevava mujevaque.

14 Myja, fujeve, fivja jeniaivabu parardreca, muje
dardjiyepe aiva yope mujare jauéde. Majicajard ina
memeiyubevure, ne memenajiyepe aiva. Torojure
dajard ina jidurivere, ne jidubenajiyepe aivu.
Cadatejard ina chioivare, ne torojure dardjiyepe
aiva ne limei. Aru napijara caivure.

15 Apecu @i ameno daru cliindca mujacacure,
dabejacurl ameno fire copu. Quénora cainumua
napini dapiajard muje darajiyede mearore muje ba-
jumia aru caiva pdevaque mére.

16 Torojujard muja muje Gimei. 17 Aru uetubevuva
coywjard Jémenijicuque. 18 Aipe vaiye vaijar0Ori
mujare. Cainumua torojuede jijard Jamenijicure.
Jamenijica ubi maje nope daiyede, maje ju aiye
boje dre.

19 Nai Espiritu Santore maucuvabejard muja
&l daiyurOre mujaque. 20 Jamenijicui ydvaiyede
coyucaiyedeca japiaiyubevupe tebejard muja.
21 Caiyede me jari coredvajard muja. Aru
coredvariburu yOboi, dajara caiye méne. 22 Hbenita
dabejara caiye amene.

23 Jamenijicuvacari, cdrijimenoque cure dayu
pOevare, cure dajacuri mujare caive meara
baju. Aru corejacuri mujare coapa caive, muje
decocure, muje Uimene, aru muje bajure mare, muje
boropatebenajiyepe aiva maje jabocu Jesucristoi
copaldaquljaravu baquindi. 24 Jamenijica cutuibi
mujare & jina marajivava. Aru cainumua dayube

yOpe @i aiye baquepedeca. Que baru évacari mearo
dacacuyume mujare.

Pablo i meaicojeino Tesalonicacavure

2> Muyja, fiujeve, j€niajara Jémenijicuque fiujare.
26 MeaicGjeivabu fiwja caive muja Jesure ju
aipOevare. Me jacoyusjard muja mujevuare, muje
jivare nuri, muje Jamenijicu jina mae boje.
27Maje jabocu Jesus &i jdinoi yu jdri boroteicdjeiva
mujare iyoca paperayocare caiva mujevua Jesure
ju aipOevare. 28 Me cujard muja maje jabocu
Jesucristo @i mearo dacaiye bojecubeda @i me
boje. Quénoramu.

